
1 SARRERA 

2015eko abenduaren 9an, Borondatezko Gizarte Aurreikuspeneko Erakundeei buruzko 

otsailaren 23ko 5/2012 Legearen Erregelamendua onartzen duen urriaren 27ko 203/2015 

DEKRETUA argitaratu zen. Horren laugarren xedapen gehigarrian bazkideei eman 

beharreko informazioaren aldaketa bat sartu zen, Borondatezko Gizarte Aurreikuspeneko 

Erakundeen jarduera jakin batzuk arautzen dituen maiatzaren 29ko 92/2007 Dekretuaren 

4. artikuluak araututakoa. i) puntua gehitu da, Bazkideei informazioa eman behar zaiela 

adierazten duena: 

 “i) BGAEak bere inbertsioetan gizarte, ingurumen, etika edo gobernu korporatiboko 

kontsiderazioak kontuan hartzen baditu. Hala egiten ez badu, ez egiteko arrazoien 

berri eman behar du. Esparru horretan politika bat duenean, politika hori deskribatuko 

du, labur-labur, eta bazterkeria, integrazio edo inplikazio estrategiak zehaztuko ditu. 

Halaber, zer aktibotan aplikatzen den eta, hala badagokio, sozialki arduratsua den 

inbertsio-politika horren aplikazioa egiaztatzeko modua aipatuko ditu.” 

- Testuinguru horretan, Baskepensiones, Banakako BGAEak (aurrerantzean, BGAEak), 

2016ko ekainean, bere planetako ondareen inbertsioei aplikatu beharreko ISA Politika 

onartu zuen.  

- BGAEaren inbertsioen kudeaketa Kutxabank Gestión SGIICen ordezkatuta zegoenez, 

BGAEk onartutako ISR arloko eskakizun berriak jakinarazi behar izan ditu. 

Era berean, 2017ko maiatzean, Kutxabank Gestión SGIICk NBEren Inbertsio Sozialki 

Arduratsuaren Printzipioekin (UNPRI) bat egin zuen, eta inbertsio arduratsua eta 

erantzukizun korporatiboa bihurtu zituen funtsezko zutabe, eragile ekonomiko eta 

finantzarioek  gizarte jasangarri bat lortzeko erantzukizun handiagoa dutela uste zutelako. 

Horretaz gain, uste zuten ingurumen-faktoreak, faktore sozialak eta gobernu onekoak1  

(“environmental, social, and governance criteria”, ESG ingelesezko sigletan) finantza-

errentagarritasunaren bultzatzaile direla epe luzera. 

 

 

 

 

1 ASG gaztelaniazko siglen arabera. 

 Ildo horretan, inbertsioen zerbitzuak emateari eragiten dion “betebehar fiduziarioaren” 

pean jarduten da. “Betebehar fiduziario” horren ondorioz, zuhurtziaz eta 

profesionaltasunez jokatu behar da, indarrean dagoen araudiaren arabera, eta, betiere, 

bezeroen intereserako, errentagarritasun- eta arrisku-alderdiak kontuan hartzen dituen 

inbertsio arduratsua eginez. Bezeroentzako epe luzeko balioa sortzea sistemaren 

iraunkortasun-esparru baten barruan kokatu behar dela ulertzen da, gizartearen 

zerbitzura dagoen ekonomia eraginkor batekin lerrokatuta. Esparru horren barruan, 

erantzukizun fiduziarioak gizarte-, ingurumen- eta gobernantza-alderdiak barne hartu 

behar ditu, epe luzera etekin iraunkorrak lortuko dituen sistema bat sortuz.  

- “ISR Politika Orokorra” erantzukizun fiduziarioko esparru horretan kokatzen da, eta modu 

zabalean definitzen du Baskepensiones, Banakako BGAEren Inbertsio Sozialki 

Arduratsuaren prozesua. 

 

2 ISAREN POLITIKA OROKORRA 
 

Inbertsio arduratsuaren irizpideak oro har onartzen diren nazioarteko arau, hitzarmen eta 

tratatuetan oinarritzen dira, batez ere Nazio Batuen Erakundearen esparruan. Testuinguru 

horretan, eta bezeroentzat epe luzerako balio jasangarria sortzeko helburuarekin, inbertitzen 

den erakundeek honako printzipio hauek bete eta sustatu behar dituzte beren jarduera-

eremuan:  

 

a. Giza eta Lan Eskubideak errespetatzea: Mundu osoan aitortutako oinarrizko giza 

eskubideak babestea eta errespetatzea, eskubide horien urraketan zuzenean edo 

zeharka inplikatzea saihestuz. Elkartzeko askatasuna errespetatzea, negoziazio 

kolektiborako eskubidea benetan aitortzea, nahitaezko lan mota oro ezabatzen edo 

haurren lana desagerrarazten laguntzea, eta enpleguko diskriminazio-praktikak 

indargabetzen laguntzea. Genero berdintasuna eta emakumeen eta nesken ahalduntzea 

bilatzea.  

 

b. Ingurumena eta biodibertsitatea zaintzea: Ingurumena bultzatuko duen prebentzio-

ikuspegiari eustea, ingurumen-erantzukizun handiagoa sustatzen duten ekimenak 

sustatzea eta ingurumena errespetatzen duten teknologien garapena eta hedapena 

bultzatzea. Isuriak murrizteko ahaleginak Parisko Akordioaren helburuekin bat datozen 

ebaluatzea: berotze globala industriaurreko mailarekin alderatuta 2ºC baino gutxiago 

mugatzea. Task Force on Climate-Related Financial Disclosures (TCFD) taldearen 

gomendioei babesa ematea: enpresek beren inbertitzaileei klima-aldaketarekin lotutako 

arriskuei eta horiek kudeatzeko moduari buruzko informazioa eman diezaieten sustatzeko 

lantaldea da, eta horrek merkatuaren gardentasuna eta klimarekin lotutako arriskuen 

gaineko kontzientzia areagotzen laguntzen du.  

 

c. Gobernu Oneko politikak eta ustelkeriaren aurkako borroka: Akziodunen eskubideak 

errespetatuko dituen erakunde korporatiboa sustatzea, gutxiengoenak barne. Enpresa 

estrategia eta politikak gauzatzeko moduan dauden kudeaketa-organoak sustatzea, 

kontrol eta oreka egokiekin, ikuskapen independentearekin, alderdi interesdun 

garrantzitsuen inplikazioarekin, epe luzerako helburuekin lerrokatutako ordainketa-

sistemekin eta lege eta kode nazionalak betetzearekin. Ustelkeria mota guztietan 

inplikatzea saihestea, estortsioa eta eroskeria barne, zuzenean edo zeharka.  

 

d. Zerga arloko jardunbide egokiak: Enpresen barruan zerga-politika arduratsuak aplika 

daitezen sustatzea.  

 

 

Baskepensiones EPSVk, bere ISR Politikaren garapenean, gradualki aurrera egiten 

jarraitu nahi du epigrafe hauetan: 

 

1. Ingurumeneko, gizarteko eta gobernu oneko irizpideak (aurrerantzean, ASG) 

txertatzea inbertsio-prozesuan.  

 

2. Akziodun gisa irizpide aktibistak aplikatzea, jabe gisa definitutako politika eta 

praktiketan ASG irizpideak txertatuz.  

 

3. Egindako inbertsioetan ASG alderdiei buruzko gardentasuna ematea.  

 

4. Finantza-sisteman printzipio horien garapena eta ezarpena bultzatzea.  

 

5. Printzipio horien ezarpenaren eraginkortasuna bultzatzeko elkarrekin lan egitea.  

6. Printzipio horien ezarpenean izandako aurrerapenei buruzko aldizkako informazioa 

ematea. 


